
Kalaallit illuisa ullumikkut sunik suliaqartarnerannut tunngasumik
nalunaarusioqqullugit Naalakkersuisut peqquneqarnissaannik Inatsisartut
aaliangiiffigisassaattut siunnersuut. Taassuma saniatigut Kalaallit illuisa
siunissami aaqqissuussaanikkut qanoq isikkogarsinnaanerannut, qanoq
akisussaaffeqarnissaannik qganorlu atuuffeqarsinnaanerannut tunngasunik

innersuussutinik nalunaarusiaq aamma imaqartinneqassaagq.
Inatsisartunut ilaasortaq Peter Olsen Inuit Ataqatigiit
Oqaaseqaat:

Peter Olsen-ip Inuit Atagatigiinniit Kalaallit illuisa Danmarkimiittut sunik
suliagartarnerannik nalunaarusiornissamik Naalakkersuisut
peqqunegarnissaannik Inatsisartut aaliangiiffigisassatut siunnersuutaanut Inuit

Ataqgatigiinniit ima ogaaseqaateqassuugut.

Kalaallit illuisa  Arhusimiittup, Alborgimiittup, Odensemiittup  kiisalu
Kgbenhavnimiittup sunik suliagartarnerannik nalunaarusioqqullugit
Naalakkersuisut peqqunegarnissaannik Inatsisartunut aaliangiiffigisassatut
siunnersuut Inuit Ataqatigiinniit taperserparput. Tamatumunnga peqqutaavoq
Inuit Atagatigiinniit isumaqgaratta piffissanngortoq Danmarkimi kalaallit illuisa
atorneqgartarnerat aamma nalilersuiffigalugulu ullumikkumut

tulluarsartariaqgalersoq.

Soorlu siunnersuutegartup tunngavilersuummi ilaani allattoqg 1979-imi

Namminersornerulerneq eqqunnegarmat inatsisitigut

pisussaaffilerneqgarsimasugut Kalaalllit illuisa ingerlanneqgarnerannut

aningaasalersuinissamik kisiannili 2009-mi Namminersorneq eqqunneqgarmat
inatsisitigut pisussaaffeerussimasugut Kalaallit illuisa ingerlannegarnerannut

aningaasalersuinissamut.

Ilisimalluinnarparput Danmarkimi Kalaallit illui suli pisariaqartikkatsigit
pingaartumik napparsimanertik pillugu Danmarkimiittariagartunut aammalu
atuarnertik pillugu Danmarkimiittariagartunut. Aammattaaq ilisimavarput

Danmarkimut nuussimasut annertuumik kalaallit illuinik atueqataasartut.

Siunnersuutip siunertarinngilaa Kalaaleqatitta Danmarkimiittut
naapiffeqarnikkut ajornerusumik inissisimalernissaat. Paarlattuanik siunnersuut
ima paasivarput ullumikkumut tulluarnerusumik Kalaallit illui
aaqgissuunneqartariagalersut. Tamanna isumagatiginarpog aammalu immaqgalu
ullumikkut atornegarnerannit suli pitsaanerusumik atornegarsinnaanerinut

nalunaarusiorneq atorneqarsinnaassalluni.

Kalaallit illuinut aningaasalersuinerput giviassagutsigu 2009-mi
aningaasalersuinissamik pisussaaffipput atorunnaarsimangaluartoq ukioq
manna 2024-imi 20,3 mio.kr-nik aningaasaliisimasugut aappagumullu 20,4

mio.kr-nik aningaasaliinissarput aningaasani inatsimmi takuneqgarsinnaalluni.

Aningaasalersueriaaserput ima aaqgissuussaavoq 50% ilinniartitaanermut, 40
% isumaginninnermut taavalu sinneri 10 % piorsarsimassutsikkut
suliagarnermut atungassiissutaallutik, aningaasanngorlugillu ima
paasinegarsinnaallutik 10 mio.kr missai ilinniartitaanermut, 8 mio.kr missai
isumaginninnermut  sinnerilu 2  mio.kr missai  piorsarsimassutsikkut

suliagarnermut.

Siunnersuutegartup siunnersuummi tunngavilersuutimi ilaani ogaatigaa

isumaginninnermut aningaasaliissutaasartut 8 mio.kr missaaniittut nunatsinnut

utertinneqartariaqgartut. Tamatuma misissornissaa isumaqatigaarput

paarlattuanillu  kalaallit Danmarkimut nuussimasut isumaginninnikkut
sullinnegarnerata gallunaat naalakkersuisuinit akilerneqgartalernissaa
pissusissamisoortutut isigaarput. @ Soorunami qulakkeerneqgartariagarpoq
kalaaleqgatitta Danmarkimut nuussimasut isumaginninnikkut sullinneqgarnerisa
ajorseriannginnissaat. Siunnersuutegartutulli isumaqgarpugut pisussaaffik
taanna qallunaat tamakkiisumik tigusariagaleraat. Siunnersuutegartutummi
Inuit  Ataqgatigiinniit  isumaqgarpugut aningaasat taakkua nunatsinni
ilinniartitaanermut, timersornermut piorsarsimassutsikkullu

nukittorsaanissamut atortariaqarigut.

Naalakkersuisut akissuteqgaataanni malunginiarparput Naalakkersuisut kalaallit
Danmarkimiittut  siunnersorneqarnerunissamik, tassungalu ilanngullugit
ilinniarnermi  inuuniarnikkullu ilitsersorneqarnissamik pisariaqgartitsinerat
eqqumaffigigaat tamannalu Inuit Atagatigiinniit qujarupparput. Ilanngullugu
maluginiarparput  Naalakkersuisunit  kissaatigineqartoq, Kalaallit Illuini

suliagarnermi ilinniartitaanikkut ilitsersuineq suli pingaarnerpaatinneqassasoq.

Naalakkersuisut isumalluutit sunniutegarnerusumik  atornegartarnissaat
qulakkeerniarlugu suliassanik isumaginnittarneq pitsaanerulersikkusullugu
akissutegaamminni allapput, tassa Kalaallit Illuinit kalaallinik Danmarkimiittunik
tapersersuisoqgartarnera ingerlatiinnarneqarnissaa taamaalilluni
qulakkeernegarniassammat. Naalakkersuisulli akissuteqaataanni immikkut
maluginiagarput tassaavoq Naalakkersuisut isumaqartut, pisariaqartitsinermi
ikiortissarsiornissamut tapersersortissarsiornissamullu periarfissagartogarnissaa
pingaaruteqartuusoq, pingaartumik innuttaasut atugarliortut pinegartillugit.
Tassami danskit sullisseriaasianni paasiuminaassinnaasumi atortunillu
kalaallisuunngortitsinissamut periarfissaqarpallaanngitsuni sumut

saaffiginninnissamik nalornisogartarmat tamannalu illuatungeriit

paaseqatigiinniarnerannut aamma saaffiginnittut eqqortumik

sullinnegarnissaannut akornutaasinnaasarluni.

Taamatut ogaaseqarluta inatsisartuni ilaasortap Peter Olsen-ip Kalaallit illuisa
ullumikkut sunik suliagartarnerannut tunngasumik nalunaarusioqqullugit
Naalakkersuisut peqgquneqgarnissaannik Inatsisartut aaliangiiffigisassaattut
siunnersuutaa kiisalu Naalakkersuisullu allannguutissatut siunnersuutaat
ataatsimiisitaliamut susassaqgartumut ingerlateqqgippagut ataatsimiisitaliarlu

sulilluarnissaanik kissaallugu.



